ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒԼԻՍԻ  14-Ի   N 1065-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը.
Սույն որոշման նախագծի ընդունման անհրաժեշտությունը կայանում է նրանում, որ «Հայաստանի Հանրապետության կառավարության 2022 թվականի հուլիսի 14-ի «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-Ի N 2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության Արտակարգ իրավիճակների նախարարությանը գումար հատկացնելու մասին» N 1065-Ն որոշմամբ հատկացված գումարի շրջանակներում «34111200/1 ԳՄԱ ծածկագրով՝ փրկարարական մեքենաներ» ապրանքի գնման ձև է սահմանվել էլեկտրոնային աճուրդ՝ «Գնումների մասին» Հայաստանի Հանրապետության օրենքի 18-րդ հոդվածի 3-րդ մասի հիման վրա: 
[bookmark: _GoBack]2022թ. հուլիսի 25-ին հայտարարվել է ԷԱՃԱՊՁԲ-ԱԻՆ-22/121 ծածկագրով գնման ընթացակարգ: ԱԲ40-6,0 Ուրալ 5557 հրշեջ մեքենաների ձեռքբերման նպատակով հայտ են ներկայացրել հետևյալ ընկերությունները.

	«Ստրոյ Գրուպ» ՍՊԸ
	114400000 AMD
	20%
	137 280 000 AMD

	Հրշեջ մեքենա ԱԲ40-6,0 Ուրալ 5557 կամ համարժեքը

	630000000
	«Ստրոյ Գրուպ» ՍՊԸ
	525000000 AMD
	20%
	630 000 000 AMD
	Մերժված Կցված չէ հայտի ապահովումը

	
	
	
	
	
	«Վարգաշինսկի հրդեհաշիջման և հատուկ սարքավորումների» ԲԸ
	613469340 AMD
/86 526 000 RUR
	0%
	613 469 340 AMD
/86 526 000 RUR
	

	
	
	
	
	
	Էյչ Գրուպ ՍՊԸ 
	1350000000 AMD
	20%
	1 620 000 000 AMD
	Մերժված



Համաձայն ՀՀ կառավարության 18.05.2017թ. թիվ 534-Ն որոշմամբ հաստատված «Էլեկտրոնային աճուրդի իրականացման» կարգի 10-րդ կետի 2-րդ ենթակետի և հիմք ընդունելով «Գնումների մասին» ՀՀ օրենքի 37-րդ հոդվածի 1-ին մասի 4-րդ կետը՝ ընթացակարգը 22.08.2022թ հայտարարվել է չկայացած (Առանց ԱԱՀ-ի նվազագույն գնային առաջարկ ներկայացրած մասնակցի հայտը մերժվել է (Հայտով չի ներկայացվել Հայտի ապահովումը): Նոր գնման գործընթաց կազմակերպելը կտևի 40 օրացուցային օրվանից ոչ պակաս: Բացի այդ, հայաստանյան և արտասահմանյան շուկաների ուսումնասիրությունից և պաշտոնական հարցումներով պարզվել է, որ նշված փրկարարական մեքենաները հավաքելու և մատակարարելու համար անհրաժեշտ կլինի մոտ 120 աշխատանքային օր, որը ժամանակի առումով նպատակահարմար չէ փրկարար ծառայության բնականոն աշխատանքների արդյունավետ կազմակերպելու տեսանկյունից և լրացուցիչ խոչընդոտ է հանդիսանում բարդ կլիմայական պայմաններում բարձր լեռնային շրջաններում վթարափրկարարական աշխատանքների իրականացման, արտակարգ իրավիճակների դեպքում օպերատիվ և արդյունավետ արձագանքման, բնակչության օգնության ցուցաբերման խնդիրների լուծման համար:  ՌԴ «Վարգաշինսկի հրդեհաշիջման և հատուկ սարքավորումների» բաժնետիրական ընկերությունը ապրանքը կմատակարարի մինչև 2022թ. դեկտեմբերի 30-ը: ԱԲ40-6,0 Ուրալ 5557 հրշեջ մեքենաներն ապահովում են ավելի բարձր անցողունակություն, դիմացկունություն ՀՀ բարձր լեռնային շրջաններում և,  ի տարբերություն նշված գնային սեգմենտում ֆունկցիոնալությամբ համարժեք այլ հրշեջ-փրկարարական մեքենաների (օրինակ ինչպիսիք են իսուզու, մագիրուս, իվեկո մակնիշի մեքենաները), անանցանելի կամ դժվարանցանելի ճանապարհներին շահագործման համար ավելի նպատակահարմար են, ավելի ուշ են շարքից դուրս գալիս և ավելի քիչ տեխնիկական սպասարկում է անհրաժեշտ:  Ոստի նպատակահարմար է վերոնշյալ ապրանքի ձեռքբերումը իրականացնել հրատապ մեկ անձից գնում կատարելու գնման ձևով:
2.Կարգավորման նպատակը
Հաշվի առնելով խնդրի հրատապությունը՝ թույլատրել Արտակարգ իրավիճակների նախարարությանը փրկարարական մեքենաները ձեռքբերման պայմանագիրը կնքել «Վարգաշինսկի հրդեհաշիջման և հատուկ սարքավորումների» բաժնետիրական ընկերության հետ՝ «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա՝ հրատապ մեկ անձից գնման ձևով:
3. Ակնկալվող արդյունքը.
 Նախագծի ընդունման արդյունքում կփոխվի գնման ձևը և թվով 9  հրշեջ ավտոբաքերի ձեռքբերումն ու ավտոպարկի համալրումը կիրականացվի ավելի սեղմ ժամկետներում:
 	4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Արտակարգ իրավիճակների նախարարության կողմից:
5.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
Սույն նախագծի ընդունմամբ այլ իրավական ակտերի ընդունման, գործող իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 
      6. Պետական բյուջեում կամ տեղական ինքնակառավարման մարմինների   բյուջեներում ծախսերի և եկամուտների էական ավելացումների կամ նվազեցումների անհրաժեշտության մասին 
Սույն նախագծի ընդունմամբ Հայաստանի Հանրապետության 2022 թվականի պետական բյուջեում կամ տեղական ինքնակառավարման մարմինների բյուջեներում փոփոխություն չի առաջացնում 
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագիծը չի բխում «Հայաստանի վերափոխման ռազմավարություն 2050» ռազմավարական փաստաթղթից, Կառավարության 2021-2026 թթ. ծրագրից, ոլորտային և/կամ այլ ռազմավարություններից։

